
BANTOEANNJA ROH-ROH.




	Pamerentahan atas saboeah negri besar haroes dilakoeken sabagi memasak saekor ikan ketjil, traoesah moesti bekerdja banjak.
	Djikaloe itoe negri besar diperentah menoeroet Tao, roh dari orang-orang jang soedah mati tida nanti kasih liat perboeatan jang adjaib aken mengganggoe manoesia.
	Itoelah boekan lantaran marika tida bisa kasih liat apa-apa jang loear biasa, hanja kerna marika tida maoe goenaken itoe boeat menjoesahken pada manoesia.
	Djoega boekan marika tida bisa menjoesahken pada manoesia, hanja lantaran marika meliat bahoea itoe Radja jang Boediman poen tida pernah mengganggoe manoesia.
	Djikaloe tida ada Radja atawa poen orang aloes melakoeken perboeatan jang meroegiken rahajat, marika poenja kabedjikan aken mendjoeroes ka satoe toedjoean jang mendatengken kabaekan oemoem.


⁂




Inilah ada satoe dari fatsal-fatsal jang paling roewet dan samar dari Tao Teh King, kerna membitjaraken perkara gaib jang berhoeboeng dengen pengaroehnja roh-roh dari orang mati pada manoesia dan pemerentah negri. Boeat petjahken maksoednja ini fatsal boekan sadja orang haroes mengenal baek pada kapertjajaan Tionghoa tentang roh leloehoer tapi djoega pada pengataoean occult jang berhoeboeng dengen

